
Joseba Arregiren kultur aurrekontuen aurka euskal kultur munduko 400 lagunek sinatu zuten

Kezka 1991 n agertu aen. Urte

amaierarekin batera sinatu zuen

Eusko Jaurlaritzak New Yorkeko

Guggenhelm Fundazioarekin Bil-

bon museo bat eraikitzeko

ásmoa. Urte hartako kultur

aurrekontuek ez zuten sustorik

ekarri baina dagoeneko hurrengo
urtean kultur talde eta erakun-

deei zuzendutako dirulaguntzek
behera egingo zutela zioen zurru-

murrua zabaldua zegoen, Bilbon

egitekoa zen museoa garestia
zela-eta. Hórrela jasotzen dute

hemerotekek. «Eragiketa honen

alde ekonomikoa zein artlstikoa

eztabaidagai bihurtu da dagoe-
neko» jaso zuen 1991k0 aben-

duan EGUNKARIAk.

199 ln agertu balna, kezkak

gorputza 1992an hartu zuen.

Urtarrilaren 25ean kultur arloko

berrogei lagunetik gora bildu zen

Zarautzen Euskal Autonomi

Erkidegoko Legebiltzarrean aur-

keztekoak zirenkultur aurrekon-

tu larriak salatzeko. Bilera har-

tan Kultur Kezka elkartea sortu

zen. Txema Auzmendi, Antton

Mendizabal, Koldobika Jauregi,
Jon Sarasua, José Felipe Auz-

mendi, HasierEtxeberria, Ramón

Saizarbitoria, Ramón Etxezarre-

ta, Esteban Larrañaga, Xabier

Laka eta beste izan ziren lehen

bilera hartan. Ordurako firma

bilketa abian zegoen eta horien

artean Rikardo ligarte, Néstor

Basterretxea, Antton Valverde,

Mikel Laboa, Jimu Iturralde,

Edorta Kortadi eta Elene Liza-

rraldek emana zuten izena beste

askoren artean.

Zarauzko bileran idatzi bat

aurkeztu zen. Legebiltzarrean
aurkeztutako aurrekontuak ber-
tan behera utzi eta irizpide berri

batzuetan oinarrituz aurrekontu

egokiago batzuk prestatzea pro-

posatzen zitzaion Eusko Jaurla-

ritzari. Estraineko bilera hartan

argi utzi nahi izan zen ez zirela

bildu Guggenheim museoaren

aurka. Aurrekontu berrien ondo-

rioz jasango ziren estuasunak

ziren jende hura bilera batean

bildu izanaren arrazoia.

Hiru egun beranduago, urta-

rrilaren 28an, prentsaren aurre-

ra agertu zen Kultur Kezka

Donostian. Prentsaurrekoajen-
detsua izan zen eta kultur mun-

duko hogeita hamar bat lagun
bildu zen mahaiaren inguruan.
Ordurako bildutako sinadurak

berriz 170 bat ziren. Kultur Kez-

ka osatzen zuten kideak 1992k0

aurrekontuen aurkako jarrerak
bildu zituen baina elkargo horrek

aurrekontu horien inguruko kez-

ka ez ezik, kultur politika osoari

buruzko kezka ere bazuen.

Horretarako era desberdinetako

ekimenak lantzeko asmoz kultur

esparru ezberdinetako jendeak
osatutako batzorde eragilea era-

tu zuen Kultur Kezkak. Hiru

puntuko adierazpena egin zuten

agerpen publiko hartan:

1,- Kezka larria sortzen zaigu,
Euskal Herriko kulturaren oina-

rri garrantzitsu diren zenbait

elkarte, talde eta saio kultural

diru laguntzarik gabe edo bere

baliadideak oso murrizturik

uzten direla jakitean.
2, Honen aurrean, legebiltza-

rrean aurkeztutako aurrekon-

tuak bertan behera utzi eta iriz-

pie berri batzuetan oinarrituz,

Euskal Herriko kultura indartzea

xede izango duten aurrekontu

berri batuk aurkeztea eskatzen

diogu Eusko Jaurlaritzari.

3, Horretarako ezinbestekoa

iruditzen zaigu kaltetutako

elkarte eta, orokorrean, Euskal

Herriko kultura garatzen dihar-

duten taldeen iritzia aintzakotzat

hartzea.

Arregi eta Kultur Kezkaren arteko

liskarrak

Prentsaurrekoaren egun berean

Arregik hitz gogorrak izan zituen

Kultur Kezka ekimenarentzat.

«Euskal Herrian talde asko era-

tzen da, eta beti jende berbera da

talde horietan biltzen dena. Kul-

tur aurrekontuak iaz baino han-

diagoak dirá aurten. Banaketa da

aldatu dena, eta logikoa da bana-

keta hori denen gustukoa ez iza-

tea». Arregik «lepoko ezberdineko

zakur berberak» gisa definitu

zituen Kultur Kezkako kideak.

«Guri zakurrak deitzea oso

esanguratsua da, euskal kultu-

raren ordezkariak baikará» esa-

nez erantzun zien Kultur Kezka-

ren izenean Josu Kamarak,

Kukulbiltxo taldeko zuzendariak,

Arregiren hitz gogorrei. «Hala ere

eskerrak eman beharrean gara

Arregiri, urte hau kulturarako

hain gogorra izanik kulturako

arlo guzti'etako jendea biltzea

eragin duelako», gehitu zuen

Kamarak, «elkargoa laguntzen
dutenak gero eta gehiago dirá».

Ordurako 200 lagunen atxiki-

mendua bildua zuen Kultur Kez-

Kultur Kezka elkargoak bere burua gizartean aurkeztu zuen 1992k0

urtarrilean. Bi hilabete geroago bigarren batzar nagusia egin zuen.

Ordurako 400 lagunen sostengua zuen elkargoak.
Juan Carlos Ruiz

kak. Adierazpen hauek bi egune-
ra egin zituen, Gasteizko Legebil-
tzarrean. EA, EUE eta HB alder-

diekin bildu ziren Kultur Kezka-

ko hainbat kide haien sostengua
bildu asmoz eta hiru alderdi

horiekbat eginzutenkultur jede-
aren eskakizunarekin. Kultur

Kezkak Legebiltzarrean Guggeh-
neim museoa «bonba atomikoa»

déla esan zuen, eta «bonba

horren helburua basamortu kul-

turala sortzea da baina ez dugu
hori permitituko» gehitu.

Gobernuan zeuden alderdiek

Arregiren kultur aurrekontuak

defendatu zituzten, baina ez era

berdinean. Jeltzaleek hurrengo
bileretan «agían zerbait egitea

posible izango déla» adierazi zie-

ten Kultur Kezkakoei; PSE-PSO-

Ek jeltzaleei egotzi zien erantzun-

kizuna, Gobernuan egon arren

Kultura saila jeltzaleen esku

zegoela argudiatuz.

400 lagunen sinadura

Martxoaren 14ean egin zuen

hurrengo bilera Kultur Kezkak,

oraingoan Donostian. Ordurako

sinadura zerrendan 400 izen age-
ri ziren. Zerrenda luzea inoñdik

ere. Ordura arte inoiz kultur

arloan bildu den jende gehiena
bildu zen Kultur Kezkaren geriz-
pera. Batzarrean plataforma
zabal eta iraunkorra izateko

gogoa agertu zuen Kultur Kez-

kak. «Kulturan inoiz egin den

bilerarik garrantzitsuena eta jen-
detsuena» iragarri zuen Kultur

kezkak eta egia esan jende anda-

na bildu zen Donostiako Miramar

jauregian, ehun bat lagun ingu-
ru. Kultur arloko datu, kezka eta

beharrizanak jaso, kulturari

buruzko gogoeta eta debatea era-

gin eta gizarteratu eta politikarie-
kin biltzen jarraitu, horiek ziren

Kultur Kezkak bere buruari jarri
zizkion betebeharrak. Gainera

Joseba Arregirekin ere biltzeko

asmoa agertu zen bilera hartan.

Kultur interlokutore lanak egite-
ko prest agertu zen, politika eta

gizartearen arteko zubi izateko.

Bai eta uda baino lehen jaialdi
bat antolatzekoa ere. Bilera bere-

an oinarrizko idatzia berritu egin
zen eta behin betiko intentzioen

idatzia hórrela geratu zen:

1, Murrizketek sortuko dituz-

ten kalteak gutxitzen saiatuko

gara.
2, Erabilitako kultur politika-

ren irizpideak aldatzen saiatuko

gara.
3, Debate soziala zabaltzen

saiatuko gara.
4, Ahalik eta arlo gehienen

azterketa egiten eta elkargune
izaten saiatuko gara, arlo bakoi-

tzaren kezka eta nahiak entzu-

nak izan daitezen.

5, Kultur politikagintzaz kez-

katuta dagoen edQnorentzat

lagungarri izaten saiatuko gara.
Bilera hartatik aurrera talde

eragileak lanean jarraitu zuen

harik eta kultur aurrekontuak

Legebiltzarrean onartu ziren

arte. Aurrekontu aurreproiek-
tuak aldaketa batzuk izan zituen.

Kultur Kezkak bere lana amaitu-

tzat eman zuen horrenbestez eta

desagertu egin zen. x


